
E ne e le motshegare wa letsatsi le le 
mogote la selemo.



Lilato o ne a itirela phefo.



“Fa fela pula e ka na,” ga rialo 
kgaitsadiagwe, Mayamiko.

Go ne go le mogote thata gore bana ba 
ka tshamekela kwa ntle.



Lilato ya nna ena wa  
ntlha go e utlwa.
E utlwala jaaka letlapa 
le tlolatlola mo godimo 
ga ntlo. Lilato a leba 
Mayamiko fela ena a  
seka a mo leba.

Thapa-Thapa!



A nanarela kwa letlhabaphefong mme 
a lebelela kwa loaping.

Loapi le ne le le letobo, le batlile le 
ntshofala ka mmala.



Lilato a simolola go opela pina e tsala 
ya gagwe ya mmakgonthe, Mwansa, a 
mo e rutileng.

Wemfula isa isa
Pula, pula naa
Twangale na mainsa
Gore re tshamekele mo puleng
Wemfula isa isa
Pula, pula naa
Twangale na mainsa
Gore re tshamekele mo puleng



Lilato a opela, a ntse a gotlha 
menwana ya gagwe.



Thapa-thapa- thapa-
thapa-thapa-thapa!

Marothodi a mangwe gape a wa go 
tswa kwa loaping.



“Maya! Pula e a na!” Lilato a goeletsa.
“Pula e a na!” Ba tabogela kwa ntle.



Mme o ne a setse a baya dikgamelo go 
ralala ntlo go beeletsa metsi a pula.



Ba tabogela kwa mmileng oo fa ntle  
ga ntlo ya bona go kopana le bana  
ba bangwe.



Loapi lo ne lwa bulega le go tsholola 
pula e ntsi, e ikgolaganya le mmino 
wa letsatsi.

Pina ya wemfula insa insa twangale 
na maisa, e ne e utlwala gotlhe mo 
mabaping.






	o-rain-come_tn_20201126
	o-rain-come_interior

